
 

 
 

Uorden da scoula 
 
 
Per l’instrucziun instrumentala, vocala, da teoria da musica e da ballet 
 
 
1. Instrucziun 
 

1.1. L’instrucziun ho lö per regla scu instrucziun da preschentscha aint ils locals previs da la 
scoula da musica. 

1.2. Scha l'instrucziun nu po avair lö scu instrucziun da preschentscha pervi d'üna situaziun 
straordinaria (pandemia, quarantena, impussibilted da ragiundscher u d'ütiliser ils locals 
d'instrucziun u cas sumgiaints), alura es la direcziun da scoula legitimeda d'ordiner 
l'instrucziun a distanza. 

1.3. L’instrucziun da preschentscha e l'instrucziun a distanza sun fuormas d'instrucziun 
equivalentas. Scha la scolara/il scolar nu fo adöver da l'instrucziun a distanza ordineda, 
schabain cha que füss pussibel, schi la taxa da scoula stu tuottüna gnir pajeda (v. eir 
suotvart cif. 4 Absenzas). 

1.4. La SMEO do 18 lecziuns per semester. Da quellas paun gnir druvedas tuot il pü duos in 
fuorma da lecziun cumünaivla. Quellas düran in mincha cas almain 60 minuts e velan scu 
lecziuns normelas per tuot ils scolars e las scolaras partecipedas. 

1.5. Illa prüm’eivna da l’an da scoula vain partieu aint. Scolaras e scolars haun il dret da surgnir 
i’l prüm semester 1 lecziun per gnir partid’aint e 17 lecziuns d’instrucziun. I’l seguond 
semester survain el 18 lecziuns d’instrucziun. 

1.6. L’instrucziun per lecziuns singulas düra 30, 40 e 60 minuts, lecziuns cumünaivlas 40 e 60 
minuts. 

1.7. La düreda da las lecziuns vain fixeda in discussiun traunter scolar, scolara/ genituors e la 
magistra u magister da dal ram specific. 

1.8. Da müder la düreda da la lecziun düraunt l’an nun es pussibel. 
1.9. Ballet vain instruieu in gruppas dad almain 4 scolaras, scolars. Sün giavüsch speciel esa 

pussibel dad instruir ballet eir in üna gruppa pü pitschna. Quelo es però be pussibel scha 
que es aunz gnieu discus cun la direcziun e cun la magistra e que ho da gnir remarcho tar 
l'annunzcha. In quel cas vain in vigur il tarif da gruppa correspondent. 

 
 
2. Entredas e sortidas 
 

2.1. Annunzchas pel prüm semester (avuost fin schner) sun dad inoltrer in scrit a la direcziun 
da la scoula fin il pü tard ils 30 gün, e da quellas pel seguond semester (favrer fin lügl) fin 
il pü tard ils 31 december e que cul formuler correspondent . Scha vain annunzcho pür 
zieva il termin d’annunzcha po gnir piglio resguard be scha staun auncha a disposiziun 
plazzas libras.



2.2. Scha qualchün aintra düraunt il semester curraint stu gnir fixeda la quantited da lecziuns 
per quel semster traunter scolara, scolar e magistra, magister. La taxa da scoula as drizza 
tenor quella cunvegna. 

2.3. Annunzchas a buocha a la magistra, magister nu sun valablas. Cun suottascriver 
l’annunzcha obliescha da tgnair aint quist uorden da scoula. 

2.4. Nouvas annunzchas vaun per regla in vigur al cumanzamaint dal semester.  
2.5. Scha l’annunzcha nu po gnir resguardeda causa maungel da lö vain fat üna glista d’aspet. 

L’annunzcha resta in quist cas valida fin tal scumpart tar la magistra, magister, 
correspondent, arsalv ch’ella vegna retratta aunz. 

2.6. Sortidas sun adüna pussiblas be a la fin dal semester. Annunzchas da sortidas sun da 
drizzer in scrit a la direcziun. Termins per annunzcher la sortida sun: ils 31 december 
per la fin dal prüm semester, voul dir per la fin da schner e 30 gün per la fin da l’an da 
scoula. Annunzchas da sortida sur la magistra, magister nu velan. 

2.7. Chi chi nun annunzcha la sortida tenor regla resta annunzcheda, annunzcho pel nouv 
semester ed ho da pajer la taxa da scoula. 

2.8. A nun es permiss da sortir düraunt il semester. 
 
 
3. Partir aint, urari, müdamaint da magistra, magister 

 
3.1. La direcziun parta aint las scolaras, ils scolars. Giavüschs vegnan resguardos pü bain 

pussibel. 
3.2. L’urari es chosa da la magistra, dal magister. 
3.3. Ad es pussibel in cas motivos da müder magistra, magister ma que stu gnir dumando a la 

direcziun. 
 
 
4. Absenzas 

 
4.1. Absenzas sun dad annunzcher il pü tard 24 uras aunz la lecziun tar la magistra, magister. 

Scha quella, quel nun es ragiundschibel stu gnir aviseda la direcziun. 
4.2. Uras crudedas our pervi da la scolara, scolar nun haun da gnir repigliedas u pajedas 

inavous. In cas da malatia u accidaint da la scolara, dal scolar, vain bunificho, a partir da la 
terza lecziun manchanteda in sequenza, la taxa da scoula, premiss cha vegna preschanto 
ün attestat dal meidi. 

4.3. Scha lecziuns manchantedas pervi da la magistra, magister, nu paun gnir repigliedas ho la 
scolara, il scolar il dret da restituziun. 

 
 
5. Cumanzamaint da scoula, vacanzas 

 
5.1. Il plan da vacanzas da la SMEO indicha cur cha la scoula cumainza e cura cha sun vacanzas. 

Il plan correspuonda in generel al plan da las scoulas publicas da l’Engiadin’Ôta, el es 
impegnativ. 

5.2. Per garantir üna scoulaziun regulera nu po gnir piglio resguard sün oters plans da 
vacanzas. 
 

 
6. Dumandas finanzielas 

6.1. La taxa da scoula pro semester es da pajer ouravaunt. Il quint vain tramiss dal secretariat.



6.2. La taxa as drizza tenor las glistas ufficielas da tarif da la SMEO. 
6.3. Taxas per lecziuns chi croudan sün ün di da festa ufficiel e chi nu paun gnir repigliedas 

haun da gnir restituidas. 
6.4. In cas cha vain fat müdeda utro scrouda la taxa da scoula. In cas cha vain interruot la 

scoulaziun düraunt il semester e cha l’interrupziun vain motiveda in scrit decida la 
direcziun da scoula scha vain restituieu la taxa da scoula.  

6.5. In cas dad exclusiun nu s'ho üngün dret da restituziun. 
 
 
7. Materiel da scoula 

 
7.1. Las scolaras e scolars haun da’s procurer svessa ils instrumaints scu eir que chi tuocha 

tiers (cordas, notas ect.). La magistra, il magister daun cussagl. 
7.2. La scoula da musica po tenor sias pussibilteds metter a disposiziun instrumaints d’imprast. 

Els haun da gnir trattos cun chüra – per dans vain inchargio la fittedra, il fitteder. 
 
 
8. Disciplina 

 
8.1. La scolara, il scolar, vain a la lecziun punctuelmaing, bain prepareda, ed in vstieus 

adequats. 
8.2. Ils rapreschantants leghels sun intgnieus da der bada cha las lecziuns vegnan frequentedas 

regulermaing e ch’els controllan eir quetaunt. 
8.3. Visitas in scoula sun bainvisas zieva cha’s sun cunvgnidas culla magistra, magister. 

 
 
9. Exclusiun 

 
9.1. Chi chi nu’s tegna vi da quist uorden da scoula u chi disturba la l’instrucziun tres sieu 

cumportamaint, vain admunieu da direcziun da scoula e po gnir exclus tres la suprastanza. 
9.2. Que vela eir in cas cha nu vain pajo la taxa da scoula. 

 
 
10. Sgüraunza 

 
10.1. Sgüraunza es chosa da quellas e quels chi imprendan, tar iffaunts e giuvenils es que chosa 

dals rapreschantants leghels. 
 
 
11. Infurmaziuns 
 

11.1. Infurmaziuns, plans da vacanzas, formulers d’annunzcha, glistas da tarif e l’uorden da 
scoula paun gnir retrats tal secretariat u da la pagina d’internet cur cha saja. 

11.2. Cussagls scu eir infurmaziuns ulteriuras do la direcziun da la scoula zieva s’esser 
cunvgnieus dal termin. 



12. Direcziun 
 

Administraziun/ 
organisaziun: Telefon:  081 833 51 84 

 Fax:   081 833 51 83 
 E-Mail:  info@musikschule-oberengadin.ch 
 Homepage:  www.musikschule-oberengadin.ch 
 
 
 

Direcziun pedagogica: Telefon/Fax: 0039 0471 663 933 
 Mobile IT:  0039 393 700 2000 
 Mobile CH:  079 542 32 31 
 E-Mail:  AntonLudwig.Wilhalm@miascoula.ch 
 
 

13. In vigur 
 
Quist uorden da scoula es gnieu decis illa tschanteda dals 18 november 2020 da la suprastanza 
da la SMEO. Ella rimplazza tuot las ordinaziuns anteriuras e vo in vigur a partir da subit. 

 
 
 
 
Scoula da musica Engiadin’Ôta 
Commembra dall’ACMG (Associaziun da las scoulas da chant e musica dal Grischun) 
Commembra dall’ ASSM (Associaziun Svizra da las scoulas da musica)  
 
 
 
 
 
President Directura da scoula 
Reto Caflisch Mengia Demarmels  
 


